
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA SITA 
 

 
Kikao cha Pili    –   Tarehe  11  Mei, 2017. 

Kikao Kitaanza Saa 3.00 (Tatu) Asubuhi 
na Dua itasomwa. 

 
 
      

 
I. MASWALI: 

 
  Ofisi ya  Makamu wa Pili wa Rais: 
 

84. MHESHIMIWA JAKU HASHIM AYOUB (Jimbo la Paje) - 
Atamuuliza Mheshimiwa Waziri wa Nchi, Ofisi ya Makamu 
wa Pili wa Rais: 

 

Kumekuwa na kero kubwa katika eneo la Bandari ya Malindi 
kwa askari wa Polisi Jamii kufungia gari zinazodaiwa 
kuegeshwa nje ya utaratibu. Askari hao wamekuwa 
wanatoza fedha ya faini ya papo kwa papo ya shilingi 
10,000/- ili gari ifunguliwe endapo itafungwa. 

 
Je, kuna Sheria au Kanuni zinazowapa uwezo askari wa 
Polisi Jamii kutoza faini za maegesho za papo kwa papo 
kwa gari zinazopatikana na makosa.  

Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

 
160. MHESHIMIWA SULEIMAN SARAHAN SAID (Jimbo la 

Chake Chake) - Atamuuliza Mheshimiwa Waziri wa Nchi, 
Ofisi ya Rais, Tawala za Mikoa, Serikali za Mitaa na Idara 
Maalum za SMZ: 

 
Serikali ya Mapinduzi ya Zanzibar imejipanga kukuza 
maendeleo ya Zanzibar na watu wake hasa suala la 
barabara. Mhe. Rais wa Zanzibar na Mwenyekiti wa Baraza 
la Mapinduzi anastahiki pongezi, kwa nia yake ya dhati ya 
kuupandisha hadhi  Mji wa Chake Chake Pemba kuwa Mji 
Nam. 2 Zanzibar. Hata hivyo, Mji huo bado unakabiliwa na 
baadhi ya changamoto kubwa kwa upande wa njia zake za 
ndani kuwa ni mbaya sana na hazipitiki kama vile njia ya 
msingini, njia ya Polisi Chake – Machomane, Madungu – 
Mgogoni, Chanjaani – Mpendae – bandataka, kiziwani 
shungi – Mji Mpya, Misiioni na kadhalika. 

 
(a) Je, Serikali ina mpango gani wa haraka wa kulimaliza 

tatizo hilo kwani barabara hizo zimo ndani ya Mji 
Mkuu wa Pemba. 

 
(b) Je, njia ya Msingini ambayo ni njia iliyo ndani ya 

kitovu cha Mji wa Chake Chake na ni njia ya asili 
inayoleta kero kwa wananchi, ni lini itamalizwa ili 
kuondosha udhia huu. 

 
(c) Njia ya kuanzia Tibirinzi kupitia daraja bovu la 

Tingatinga kuelekea Wesha, Je Serikali ina mpango 
gani kuhusu daraja hilo. 

 
 

Ofisi ya Rais, Katiba, Sheria, Utumishi wa Umma na Utawala Bora: 
 

21. MHESHIMIWA SAID OMAR SAID (Jimbo la Wingwi)- 
Atamuuliza Mheshimiwa Waziri wa Nchi, Ofisi ya Rais, 
Katiba, Sheria, Utumishi wa Umma na Utawala Bora: 

 
Serikali ya Mapinduzi ya Zanzibar inastahiki pongezi kwa 
kuweka Kamisheni ya Wakfu na Mali ya Amana kwa lengo la 
kusimamia haki za mayatima na maslahi ya wanyonge. 

 
(a) Je, Serikali imelisimamiaje suala la zaka hapa nchini 

ili wanyonge wapate haki zao za Kisheria. 

(b) Ni sababu gani zinazowafanya wafanyabiashara 

wakubwa na wadogo waliopo Zanzibar kutowajibika 
ipasavyo katika suala la zaka. 

 

 
Wizara ya Ardhi, Maji, Nishati na Mazingira: 

 
47. MHESHIMIWA MWANTATU MBARAK KHAMIS (Nafasi za 

Wanawake) -  Atamuuliza Mheshimiwa Waziri wa Ardhi, 
Maji, Nishati na Mazingira: 

    
Kwa kuwa suala la upatikanaji wa maji safi na salama ni 
suala la msingi katika maisha ya binaadamu ya kila siku.  Na 
kwa kuwa suala la upatikanaji wa maji lina changamoto 
katika jamii ambapo licha ya jitihada za Serikali lakini bado 
kuna wachache wanaovamia vianzio vya maji na kuharibu 
miundombinu iliyopo. 

 
(a) Je, kuna utaratibu gani uliopangwa ili kuzuia vitendo 

vya uharibifu vinavyofanywa katika vianzio hivyo vya 
maji. 

 
(b) Je, Serikali imechukua hatua gani kwa wale 

waliobainika kuvuruga au kuharibu miundombinu hiyo 
kwa makusudi. 

 

 

Wizara ya Elimu na Mafunzo ya Amali: 
 

137. MHESHIMIWA MWANAASHA KHAMIS JUMA (Jimbo la 
Chukwani) - Atamuuliza Mheshimiwa Waziri wa Elimu na 
Mafunzo ya Amali. 

 
Maafisa wa Elimu wa Wilaya wanafanyakazi katika wakati 
mgumu katika kufuatilia mambo mbali mbali katika kazi zao.  
Moja kati ya changamoto kubwa zinazowakabili ni tatizo 
sugu la kukosekana kwa usafiri wa uhakika. 

 
Je,  Wizara ina mpango gani katika kuwatatulia changamoto 
hiyo. 

Wizara ya Afya: 

 

41. MHESHIMIWA ABDALLA MAULID DIWANI (Jimbo la 
Jang’ombe) - Atamuuliza Mheshimiwa Waziri wa Afya: 

 
Mnamo mwezi wa Machi, Wizara ya Afya imeomba kibali 
cha ruhusa ya kuajiri wafanyakazi wapya katika kada 
mbalimbali katika Hospitali zetu Zanzibar wapatao 150. 

 
(a) Je, Kitengo cha Damu Salama watapatiwa 

wafanyakazi wangapi katika kuondoa tatizo la 
upungufu wa wafanyakazi katika kitengo hicho. 

 
(b) Je, katika Hospitali ya Chake Chake kuna upungufu 

wa wafanyakazi wangapi. 
 

(c) Ni idadi gani ya wafanyakazi wanaohitajika kwa 
Wizara ya Afya kwa ajili ya Hospitali zetu. 

 

 
 

Wizara ya Ujenzi, Mawasiliano na Usafirishaji: 
 

111. MHESHIMIWA SULEIMAN SARAHAN SAID (Jimbo la 
Chake Chake -  Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Serikali ya Mapinduzi ya Zanzibar kwa nia njema wakati 
mwengine hutoa fursa za kukodi majengo kwa Wizara 
husika lakini Wizara hizo huwa hazijiwekei malengo ya 
kupata majengo yake ya kudumu na wakati Serikali inamiliki 
ardhi na maeneo ya wazi au majengo mabovu. 

 
(a) Je, bado zipo Wizara na Idara za Serikali zinazokodi 

majengo mpaka hii leo. 
 

(b) Je, ni lini Serikali imeweka kikomo cha kukodi 
majengo kwa Ofisi za Wizara na Idara . 

 
(c) Je, Serikali haioni kufanya hivyo ni kupoteza fedha za 

Serikali. 

153. MHESHIMIWA SHEHE HAMAD MATTAR (Jimbo la 
Mgogoni) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Kwa kuwa wananchi wote wenye kumiliki vyombo vya aina 
mbali mbali vya baharini au nchi kavu wanalazimika kukata 
Bima katika Shirika la Bima la Zanzibar kwa ajili ya kulinda 
mali zao au abiria wanaovitumia vyombo hivyo dhidi ya 
janga lolote likitokea.  

 
(a) Je katika mwaka wa fedha 2015/2016 na 2016/2017 

ni ajali ngapi zilizotokea. 
 

(b) Ni ajali ngapi zilizotokea baharini na ngapi nchi kavu. 
 

(c) Ni ajali ngapi zimeweza kulipwa bima na zenye 
thamani ya kiasi gani. 

 
   
 
 

II. HOJA ZA SERIKALI: 
 

Waziri wa Nchi, Ofisi ya Makamu wa Pili wa Rais: 
 
Kwamba Baraza hili lijadili Makusudio na Shabaha zilizomo katika 
Makadirio ya Mapato na Matumizi ya Ofisi ya  Makamu wa Pili wa Rais 
kwa mwaka 2017/2018. 

 
 
 

 
 
 
 
 

Zanzibar,                   (Raya Issa Msellem) 
11 Mei, 2017.                  KATIBU WA BARAZA. 
 


